
UUM ONLINE: Graduan Othman Yeop Abdullah Graduate School of Business (OYAGSB), Universiti 
Utara Malaysia (UUM) yang bergraduat pada Majlis Konvokesyen Ke-30 UUM telah diraikan dalam 
Majlis OYAGSB Graduation Night 2017 malam tadi di EDC Hotels and Resorts. 
 
Majlis tersebut dianjurkan bagi meraikan pelajar OYAGSB yang berjaya menyempurnakan pengajian 
mereka dan menggenggam ijazah Sarjana dan Kedoktoran. 
 
Perasmian OYAGSB Graduation Night 2017 disempurnakan Timbalan Naib Canselor (Akademik dan 
Antarabangsa), Prof. Dr. Yusnidah Ibrahim yang mengucapkan tahniah kepada semua graduan. 
 
"Anda telah mencapai kejayaan besar dan akan meninggalkan universiti ini dengan potensi yang 
lebih besar daripada ketika anda memulakan pengajian di sini. 
 
"Diharapkan kelayakan yang baru anda peroleh ini akan membantu anda sepanjang hayat dan saya 
berharap anda akan menghargai dan menghayati persahabatan dan kenangan yang dicipta 
sepanjang pengajian anda di UUM," ujarnya. 
 
Seramai 242 pelajar OYAGSB  bergraduat pada Konvokesyen kali ini melibat 21 pelajar Doktor 
Falsafah (PhD), empat pelajar Doktor Pengurusan (DMgmt), 29 pelajar Doktor Pentadbiran 
Perniagaan (Dba) dan 188 pelajar Sarjana Pentadbiran Perniagaan (MBA). 
 
Majlis turut dihadiri Dekan OYAGSB, Prof. Zeljko Sevic dan Pengurus Perhubungan Pendidikan 
Tinggi, Chartered Management Institute (CMI), United Kingdom, Brian Wilkinson. 

